
ПЕШГУФТОРИ МУЊАРРИР 
 

Бисмилл‹њи-р-Раћм‹ни-р-Раћ•м  
Њамаи њамду сано ва ситоишњои ба бузургии Аллоњ 

таъоло муносиб ба ин Зоти якка, ягона ва бењамто бод. Он 
Зоте, ки аз байни махлуќњояш моро инсон офарид, бо 
лутфи худ аз байни инсонњо пайѓамбарњо баргузид ва ба 
воситаи пайѓамбарњояш ба инсонњо чун дастурамал 
сањифањо ва китобњо фиристод. 

Салавоту саломњо ба пайѓамбари гиромї Муњаммади 
Мустафо, ба оли Он кас, ба њамаи сањобагону 
пайравонашон бод. 

Бо камоли мењрубонї ва шафќати бепоён ба 
пайѓамбари мо Муњаммад саллаллоњу алайњи ва салам 
охирин китоби худ – Ќуръони каримро Аллоњ таъоло 
фиристод, ки он чун нур дар зулмоти љањлу нодонї ба 
инсонњо роњи рост – роњи расидан ба некињои зиндагонии 
дунё ва охиратро равшан менамояд. 

Дониш мояи аслии њар инсони оќил дар зиндагї аст. 
Илмро инсон ба воситаи узвњои њисси панљгона, аќл ва 
хабари њаќ њосил мекунад. Таќрибан аз охирњои асри 19 
илмро мутахассисон ба ду гурўњи асосї таќсим намуданд: 
илмњои динї ва илмњои ѓайридинї. Баъдан бо мурури 
замон махсусан дар иттињоди шўравии собиќ ин ду гурўњи 
илмњо маъмулан њамчун дин ва илм номгўї шуданд. 

Дар асри 20-ум мардуми шарифи Тољикистон дар 
дастрас намудан ва омўзиши тамоми соњањои илм: физика, 
химия, биология, илмњои техникї, фалсафа, таърих, 
њуќуќшиносї ва ѓайра њељ гуна мушкилї надоштанд ва дар 
ин соњањо соњиби маълумоти хуб њам мегаштанд. 
Мутаассифона омилњои сиёсии сохти давлатдории дар он 

замон иљозат намедод, ки оммаи васеъи мардум илмњои 
динї – динро омўзанд. 

Дар айни замон гурўњи ками мардум махфиёна дар 
назди олимони динї илм меомўхтанд, аммо ба хулосањои 
нодурусти устодони худ амал намуда, ба дигар илмњои 
лозимї бе эътиної намуда, аз онњо бебањра мемонданд. 
Дар натиља маълумоти илмии њар ду гурўњ нопурра 
мемонд. Донишмандон ба таври сунъї ба ду гурўњ таќсим 
шуда буданд. Гурўње соњибони илм – Зиёї ном доштанд ва 
гурўње соњибони илми динї – Мулло ном доштанд. Ин ду 
гурўњ илми њамдигарро ба дараљаи лозимї эътироф 
намекарданд ва барои исбот намудани њаќ будани худ 
байни њам бањсу мунозира мекарданд, њамдигарро танќид 
мекарданд. Тавоноии аќлии як гурўњи лаёќатноки љомеъа 
ба љои тадќиќотњои илмии лозимї барои бањсњои бењуда 
сарф мешуд. 

Аз ин сабаб банда то даврони ба истиќлолият 
расидани мардуми Тољикистони азиз ва махсусан баъди бо 
марњамати беназири Аллоњ Таъоло ба истиќлолият ва 
озодї мушарраф гаштани мардуми шарифи Тољикистон 
орзу мекардам, ки мусалмонони Тољикистон махсусан он 
ќисми њамватанон, ки бо њарфи ниёгон ошно набуданд бо 
забони тољикї аз мазмуни Ќуръони карим – ин Уќёнуси 
бепоёни илму њикмат бохабар шаванд, онро омўзанд, дар 
бораи оятњои он тафаккур кунанд, аз андарзу насињатњои 
Парвардигори оламиён панд гиранд ва дар зиндагии 
њаррўзаашон истифода баранд, аз амру фармонњои 
Офаридгорашон бохабар гашта, ба онњо бошуурона амал 
кунанд ва ба хушбахтии дунё ва охират комёб гарданд. 
Њамчунин умедвор будам, ки бо ин восита якдигар 
нофањмии байни зиёиён ва муллоён дар масъалаи омўзиши 
ин ё он соњаи илм каме бошад њам бартараф гардад. Барои 

ба ин маќсад расидан тафсири мухтасари ба оммаи мардум 
фањмои Ќуръони карим бо забони тољикї ва њарфњои 
кириллї лозим буд. Ба якчанд олимони динї мурољиат њам 
кардем, мутаассифона бо сабабњои гуногун ин орзуи мо то 
муддате љомаи амал напўшид. Хушбахтона дар аввали 
соли 2000-ум бо иродаи Аллоњ Таъоло дастхати тафсири 
пораи 29-уми Ќуръони карим ба воситаи яке аз бародарон 
ба дасти камина расид, ки аз тарафи бародари гиромї 
Абўаломуддин навишта шуда буд. 

Ин дастхат айнан он чизе буд, ки мо дар орзуяш будем. 
Хурсандии мо њадду канор надошт. Номбурда хоњиш 
доштанд, ки камина онро тањрир кунам. Ин хоњиши ѓайри 
чашмдошт буд, зеро ман мутахассиси илми тафсир 
набудам. Бо эњтиром рад кардам, аммо Он кас исрор 
варзиданд, ки агар њангоми тањрир хатои илмие содир 
шавад онро ислоњ хоњанд кард. Камина баъд аз фотиња 
гирифтан аз падари бузургвор ва яке устодони муњтарамам 
аз Аллоњ таъоло мадад хоста ба тањрир ва ислоњи љумлањо 
оѓоз намудам. 

Тањрир чи гуна сурат мегирифт 
Аввал љумлањои тафсири оятро мехондам. Онњоро 

бинобар ќоидањои забони тољикї ислоњ мекардам. Бо 
истифода аз Фарњанги забони тољикї ва Ѓиёсул-луѓот 
баъзе калимањои арабиро њаддалимкон ба тољикї иваз 
мекардам. Дар бисёр њолатњо барои ба хонандаи муосир 
осонтар ва фањмотар шудани матн баъзан калимањо ва 
љумлањои иловагиро ба он њамроњ мекардам. Баъд дар 
њолатњои лозимї матни ислоњшударо бо шарњи њамин оят 
мисли бародар аз тафсирњои форсии мисли «Анвор-ул-
Ќуръон», «Тафсири Кобулї», «Тафсири Њусайнї», 
тарљимаи форсии «Тафсири Сафватут-тафосир», илова бар 
ин «Перевод смыслов Корана»-и Валерия Порохова ва 

дигар тафсиру тарљимањо муќоиса мекардам. Баъдан агар 
маълум шавад, ки маъно дар натиљаи тањрир дигаргун 
гаштааст, ба матни ислоњшуда бо назардошти фикри 
муаллифони китобњои номбаршуда баргашта таѓйирот 
ворид мекардам. Дар шарњи оятњои ба инсон, табиат ва 
њодисањои табиат бахшидашуда натиљањои ба даст омадаи 
илми табиатшиносии муосирро ворид мекардам. Баъд 
матни ислоњшударо ба бародар Абўаломуддин боз 
мегардонидам. Мувофиќи маслињат Он кас матнро аз нав 
боздид ва ислоњ менамуданд. Шукри беадад ба Аллоњ 
таъоло, ки бо њамин тарзи ташкили кор дар давоми 16–17 
сол шарњи 30 пораи Ќуръони карим бо номи «Тафсири 
осонбаён» дар 12 љилд аз чоп баромад ва дастраси 
хонандагон гардид. 

Новобаста аз кўшишњо њангоми тайёр кардан ба чоп 
дар матн баъзе хатоњои имлої ва њусни баён роњ ёфтанд. Аз 
ин сабаб ба хулоса омадем, ки пеш аз чопи нав матнро 
якчанд бор тањрир ва ислоњ намоем. Њоло шумо 
хонандагони азизу гиромї матни аз нав тањрир ва ислоњ 
шударо дар даст доред. 

Аз Худованди таъоло умед дорем ин мењнати ночизи 
моро чун амали солењ ќабул намояд, гуноњњои дониста ва 
надониста содир кардаи моро ва гуноњњои падару модари 
моро бубахшад, аз савобу самараи он моро, падару модари 
моро, устодони муъмин ва мусулмони моро ва њамаи 
гузаштагони моро бањравар гардонад. Инчунин, аз 
хонандагони азизу гиромї хоњиш дорем дар њаќќи мо ва 
гузаштани мо лутф намоянд ва дуъои хайри худро дареѓ 
надоранд. 

Њамидуллоњ Њабибуллозода, 
номзади илмњои физика ва математика 


